MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 19


It-Tnejn, 28 ta’ Ottubru 2013

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-6:45p.m.

L‑Onor. Beppe Fenech Adami ippresjeda.


PREŻENTI

L‑Onor. Chris Agius, l‑Onor. Charló Bonnici (sostitut), l-Onor. Luciano Busuttil (sostitut), l-Onor. Justyne Caruana u l‑Onor. Kristy Debono kienu preżenti.

Preżenti wkoll kien hemm is-Sur Anthony Mifsud, Awditur Ġenerali, is-Sur Charles Deguara, Deputat Awditur Ġenerali  u xi uffiċjali oħra mill-NAO.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 18 li saret l-Erbgħa, 23 ta’ Ottubru, 2013 ġew konfermati.
 

PERMESS LILL‑MEDIA

Il‑membri tal-media li kienu preżenti ingħataw permess, kif kien diġà ġie maqbul f’laqgħa preċedenti, sabiex jidħlu jieħdu filmati u ritratti tal-ewwel ftit minuti tal-laqgħa.  




KORRISPONDENZA

Iċ-Chairman informa lill-Kumitat li kien irċieva korrispondenza mingħand is-Sur Montoine D’Ambrogio-Araci, Manager Internal Audit, Enemalta Coroporation, datata  25 ta’ Ottubru 2013 dwar “PAC Session Number 16 - 16 October 2013, in connection with NAO report – An Analysis of the effectiveness of Enemalta’s Fuel Procurement” b’risposta għall-informazzjoni li kienet ntalbet mill-Onor. Beppe Fenech Adami. (Dok. 47)

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

Is-Sur Antoine Galea ġie msejjaħ fil-Kamra sabiex ikompli jagħti x-xiehda tiegħu u ġie mfakkar li għandu taħt ġurament. 

Waqt ix-xiehda tiegħu, is-Sur Antoine Galea ppreżenta dawn id-dokumenti:

Dok. 48 – Korrispondenza li għaddiet bejn iċ-Chairman tal-Enemalta u Karl Camilleri, ex CEO tal-Enemalta, li jġibu d-dati ta’ bejn il-11 u s-26 ta’ Jannar 2012; u

Dok. 49 – Kopji ta’ emails li għaddew bejn il-Malta Information Technology Agency (MITA) u l-Korporazzjoni Enemalta dwar disabling of account datati 7 u 10 ta’ Ottubru 2011 u 12 u 13 ta’ Lulju 2011. 

L-Onor. Justyne Caruana talbet li tingħata informazzjoni dwar kemm kien hemm shipments, u liema kienu, fejn ġie rreġistrat li kellhom fuel off spec wara li kienet diġà ingħatat il-multa ta’ €250,000.

Fid-9:29p.m. iċ-Chairman aġġorna l‑Kumitat għal nhar l-Erbgħa, 30 ta’ Ottubru 2013 fis-6:30p.m. bl-istess aġenda meta għandhom jixhdu l-Inġinier Allan Micallef u l-Perit David Xuereb.

